
“Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керүе тәртибе турында” Татарстан Республикасы Законының 4 статьясына үзгәреш кертү хакында” Татарстан Республикасы законы проектына аңлатма

“Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керүе тәртибе турында” Татарстан Республикасы Законының           4 статьясына үзгәреш кертү хакында” Татарстан Республикасы законы проекты интеграцияләнгән тулы текстлы хокукый мәгълүмат банкына (хокукый мәгълүматның эталон белешмәләр банкына) кертелгән Татарстан Республикасы законнарының, Татарстан Республикасы Дәүләт Советы һәм аның Президиумы актларының текстларын рәсми дип тану максатларында әзерләнгән.
2011 елда Россия Федерациясе Федераль саклау хезмәте тарафыннан “Рәсми хокукый мәгълүмат интернет-порталы (www.pravo.gov.ru)” гамәлгә кертелде, аның төп функциональ өлешләре – хокукый актларны электрон рәвештә рәсми бастырып чыгару бүлекләре һәм интеграцияләнгән тулы текстлы хокукый мәгълүмат банкы (хокукый мәгълүматның эталон белешмәләр банкы) (алга таба – ИПБПИ). Шул рәвешле, “Интернет” мәгълүмат-телекоммуникация челтәреннән файдаланучыларның бөтенесе диярлек (оешмалар да, физик затлар да) хокукый мәгълүматның тулы күләменнән түләүсез, тәүлек буе файдалана ала. ИПБПИ фондларында хәзерге вакытта 2,8 млн документ бар, алар Россия Империясеннән алып бүгенге көн документларын үз эченә ала.
ИПБПИга оператив хезмәт күрсәтү һәм аңа ярдәм итү буенча эшләр башкару өчен ИПБПИга кертелгән Татарстан Республикасы законнарының, Татарстан Республикасы Дәүләт Советы һәм аның Президиумы актларының текстларын закон дәрәҗәсендә рәсми дип танырга кирәк.
Закон проекты 2 статьядан тора. Проектның 1 статьясы белән “Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көчләренә керү тәртибе турында” Татарстан Республикасы Законының                              4 статьясындагы икенче өлешенә тиешле үзгәреш кертергә тәкъдим ителә.
2 статьяда законның үз көченә керү срогы рәсми басылып чыккан көненнән соң 10 көн узгач дип билгеләнә.
